

12 апрель тарихта ниләр белән истә калды?
Космонавтика көне

1961 елның 12 апрелендә Мәскәү вакыты белән 9 сәгать 7 минутта Байконур космодромыннан «Восток» ракетасы кеше утырган космик корабльне җир тирәсендәге орбитага чыгара.  Беренче космонавт – хәрби очучы, өлкән лейтенант Юрий Гагарин.н Ракета белән Сергей Королев, Анатолий Кириллов, Леонид Воскресенский җитәкчелек итә.

Гагарин галәмдә 108 минут вакыт була. Җир тирәли бер тапкыр әйләнгәч, аппарат Мәскәү вакыты белән 10 сәгать 55 минутта  Саратов өлкәсенә төшә.

1961 елның 14 апрелендә СССР Югары Советы Президиумы указы белән Юрий Гагаринга Советлар Союзы Герое исеме бирелә.

1962  елның апрелендә Югары Совет Президиумы указы белән 12 апрель Космонавтика көне дип игълан ителә.

2011 елның 7 апрелендә БМО Генераль Ассамблеясы 12 апрельне Халыкара Кеше космоска очкан көн дип игълан итә.

